
UMSÖGN 
 

Viðtakandi: Skipulags- og samgönguráð 

Sendandi: Skrifstofa samgöngustjóra og borgarhönnunar 
 

Fyrirspurn áheyrnarfulltrúa um aðkomu hjólandi vegfarenda þar sem eru tröppur á 
göngustígum (US210215). 

Á fundi skipulags- og samgönguráðs þann 1. september sl. var lögð fram svohljóðandi 
fyrirspurn áheyrnarfulltrúa Flokks fólksins úr borgarráði frá 22. júlí 2021: 
 

Í Úlfarsárdal eru tröppur víða og hafa börn sem koma hjólandi í skólann þurft  að 
bera hjól sín upp og niður tröppur auk þess sem hjólastígar eru víða krappir. Taka 
þarf  hjólastíga á þessu svæði  til endurskoðunar og gera þá þannig að þeir séu 
aflíðandi og ekki með krappar beygjur. Fulltrúi Flokks fólksins vill taka dæmi frá 
Nönnubrunni og niður að Dalskóla. Hér er um að ræða tiltölulega nýtt hverfi og er 
afar óheppilegt að hönnun sé ekki betri en þetta þegar horft er til barna sem fara 
um hjólandi. Þetta þarf að endurskoða. Tröppur eru auk þess erfiðar fyrir marga 
aðra  t.d. þá sem eru með skerta hreyfigetu, þá sem eru með börn í kerrum og 
hjólreiðafólk. 

Fyrirspurninni var vísað til umsagnar umhverfis- og skipulagssviðs, skrifstofu samgöngustjóra 
og borgarhönnunar, þann sama dag. 
 
Svar við fyrirspurn: 
 
Hönnun stíga tekur mið af landslagi á hverjum stað og leitast er við tryggja sem best aðgengi 
fyrir alla. Leiðir án trappa eru til staðar en tröppur eru gjarnan notaðar til að koma til móts við 
þá sem geta og vilja fara styttri leið. Í Úlfarsárdal, líkt og annars staðar, hefur verið leitast við 
að skilgreina leiðir sem eru aðgengilegar öllum þó þær kunni að vera lengri en beinasta leið. 
Leið án trappa og krappra beygja er t.d. um Urðarbrunn. 

